
শুনিয়োক বুধজন   হুয়ো সাৱধান মন

  কৰজোড়ে বোলো স্তুতিবাক।

যেবে টীকা ভাষ্য চাই   দেখা ইটো কথা নাই

 নিন্দা তেবে কৰিবা আমাক।

যিবা কিছু বঢ়া দেখা   ইটো অপৰাধ এড়া

 ব্যাসো দেন্ত কথাত ৰঞ্জন।

আনে মহা কবিয়ে   কাব্যৰস নিবন্ধয়

 তাক নিন্দে কোন সাধুজন?॥






 অক্ৰুৰৰ গোকুললৈ যাবলৈ উদ্যোগ।

শুক নিগদতি ৰাজা   শুনা কথা আতপৰে

  কৃষ্ণত ভকত তুমি আতি।

কংসৰ পাঞ্চনি পাই   অক্ৰুৰো নিদ্ৰা নাই

 মথুৰাতে বঞ্চি সিটো ৰাতি॥

প্ৰভাততে চড়ি ৰথ   ধৰিলা ব্ৰজৰ পথ

 হৰি স্মৰি কৰন্ত হৰিষ।

উপজিল প্ৰেম ভাৱ সিহৰিল সৰ্ব্বগাৱ

 যান্ত মন কৰি বিমৰিষ॥

আচৰিলোঁ কিনো তপ জপ যজ্ঞ ব্ৰত দান

 দিলো কিবা বিশিষ্ট বিপ্ৰক।

কোননো পুণ্যৰ ফলে  আজি গৈয়া অবিকলে

 সঞি চক্ষু দেখিবো কৃষ্ণক॥

কৃষ্ণ দৰশন দেখো দুৰ্লভ পৰম মোৰ

 বিষয়ত আছে অহঙ্কাৰ।

শূদ্ৰাত জনম যাৰ বেদ উচ্চাৰণে তাৰ

 নাহি যেন একো অধিকাৰ॥

	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।



		গোপনীয়তা নীতি
	ৱিকিউৎসৰ বিষয়ে
	দায়লুপ্তি
	Code of Conduct
	উন্নয়নকাৰী
	পৰিসংখ্যা
	কুকিৰ বিবৃতি
	মোবাইল সংস্কৰণ



		[image: Wikimedia Foundation]
	[image: Powered by MediaWiki]





		

	
 

 

		
		

সীমিত সমলৰ প্ৰস্থ টগ'ল কৰক







